
PROJECT LAS VALERUSAS 

 

Stimadas convischinas, stimai convischins 

Preziai interessents dil project Las Valerusas  

 

Ils 24 da schaner 2019 ha giu liug l'emprema sesida dalla gruppa preparatoria pil project cul tetel 

LAS VALERUSAS. La vischnaunca Lumnezia, l’Uniun da teater Cuschnaus e la Fundaziun da 

cultura Lumnezia han planisau da realisar ensemen cull’entira populaziun lumneziana in project 

cultural che sefatschenta cugl origin, culla situaziun actuala e cun damondas davart igl avegnir 

ella vallada. Per l'elaboraziun dil concept artistic, il budget ed in plan grob da finanziaziun ei 

Roman Weishaupt vegnius incumbensaus dalla vischnaunca. 

La populaziun ei vegnida informada: 

29-03-2019 sera d’informaziun per uniuns dalla val el center da scola Cuschnaus 

13-09-2019 sera d'informaziun per tuts interessai ell'aula da scola Vella 

04-10-2019 presentaziun alla radunonza communala Lumnezia e 

concessiun dil credit da CHF 200'000 

Il project ha anflau gronda accoglientscha ed ils resuns ein stai per gronda part fetg positivs. La 

populaziun ha mussau grond interess e varga 80 persunas ein s'annunziadas sur la pagina 

d'internet dil project per segidar ni collaborar en ina fuorma ni l'autra davon e davos las culissas 

- denton buca el comité d'organisaziun. 

La gruppa preparatoria ha mess peisa sin in bien fundament pil project ed ei dall'entschatta enneu 

ida alla tscherca dad in comité d'organisaziun. Malgrad quei eis ei buca reussiu d'anflar persunas 

che fussen stadas promtas da surprender incaricas al tgamun. 

Presentaziuns igl onn 2021 ein per motivs da temps buca pli realisticas. Refierer sil 2022 vegn 

buca en damonda damai ch'ei dat ella regiun auters projects ch’ein gia planisai lu. Il 2023 eis ei 

20 onns dapi che la Lumnezia ha menau si la passiun, igl ei era 10 onns dapi la fusiun dalla 

vischnaunca. Quei termin para pli realistics. 

La gruppa preparatoria ei vegnida alla conclusiun da remetter la lavur e schar ruassar il project, 

da far in pass anavos e dar la caschun da prender niev slonsch. Quella decisiun vegn rinforzada 

dalla situaziun actuala culla pandemia da Corona, che pretenda autras prioritads. Il project Las 

Valerusas vegn sistius pil mument.  

Sch'ei dat interessents ch'ein promts da surprender il tgamun e menar il carr tochen alla fin dil 

project, han quels la caschun da prender ussa enta maun las hottas. Il credit ch'ei vegnius 

concedius a posta per il project Las Valerusas sco quei ch'el ei vegnius presentaus, resta pil 

mument en vigur. Quei pretenda denton in comité d'organisaziun che s’engascha pil project. 

Duess quel buc esser seconstituius tochen la fin 2020, vegn il project mess ad acta ed il credit 

scada. 

Suprastonza communala Lumnezia 


